Anerchiad Huw Jones, y prydydd, o’r Amwythig at y Cymry, i’w chanu ar Leave Land.
1.
Pob Cymro da radde sy’n disgwyl ers dyddie

Lyfr Dewis Ganiade i’w bronne am ei bris,
Fe’i cawse pob gwladwr yn gynt yn ei barlwr

Oni bai’r printwr a’r prentis.
2.
Fy nal yno wnaethon’ gan ddodi i mi addewidion,
Mi ’gweithiwn yn union, wŷr ceimion, o’u co’,
A Saeson ar redeg o fesul y pymtheg

Sy’n pwnio ffrithoneg ffraeth yno.
3.
Cleger a’u cege yn waeth na hen wydde,
“Wat? Wat?” meddwn inne y bore yn ddi-barch;
Fy llyfre ddanfona’ i’r Cymry mwyneiddia’
Pe cawn-i nhw oddi yma yn ddiamarch.
4.
Mae byd melltigedig o gwmpas tre’r Mwythig

A phobol gythreulig anniddig yn awr:
Rhai’n lladd a rhai’n crogi, rhai llesg a rhai’n llosgi,
Rhai dynion mwyn inni mewn unawr.

5.
Y soldiers cyn goched yn britho y llyged
A ’nhwythe’r captenied yn cerdded o’u co’;
Cymry wlad addas sydd ore yn y dyrnas

Pe gallwn o’u dinas fynd yno.
6.
Pe cawn-i, ’r gwŷr mwynion, ymadel â’r Saeson

Down atoch yn union trwy’r tirion Dduw Tad,
A’r prydydd mwyn galon nid aiff at y Saeson

Ddim pellach na’r ’Deirnion, rwy’n dirnad.

Penillion a luniwyd pan oedd Huw Jones yn yr Amwythig a’i flodeugerdd gyntaf, Dewisol Ganiadau yr Oes Hon, yn cael ei pharatoi. Yn 1759 yr ymddangosodd y gyfrol honno.

Annerchiad Hugh Jones y Prydydd or Mwythig at y Cymry iw ganu ar Lea Land.

1.

Pob Cymro da radde sy’n disgwyl ers dyddie

Lyfr dewis ganiade iw brone am ei bris

Fe cowse bob gwladwr yn gynt yn ei barlwr

Oni bae’r Printwr a’r Prentis

2.

Fy nal yno wnaethon gan ddodi imi addwidion

Mi gweithiwn yn union wyr ceimion ou co

A Saeson ar redeg o feswl y pymtheg

Sy’n pwnio ffrithoneg ffraeth yno

3.

Cleger ai cege’n waeth na hen wydde

Wat wat meddwn ine y bore’n ddi barch

Fy Llyfre ddanfona i’r Cymry mwyneiddia

Py cawn i nhw oddiyma’n ddi amarch

4.

Mae byd melltigedig o gwmpas tre’r Mwythig

A phobl gythreulig aniddig yn awr

Rhai’n lladd a rhai’n crogi rhai llesg a rhai’n llosgi

Rhai dynion mwyn ini mewn unawr.

5.

Y Soldiers cyn goched yn britho y llyged

A nhwythe’r Captenied yn cerdded oi co

Cymry wlad addas sydd ore yn y dyrnas

Py gallwn o eu dinas fynd yno

6.

Py cawn i’r gwyr mwynion ymadel ar Saeson

Down atoch yn union Trwy’r Tirion Dduw Tad

A’r Prydydd mwyn galon nid eiff at y Saeson

Ddim pellach na’r Deirnion rwi’n dirnad

Y testun

Argraffwyd yn yr Amwythig tros Thomas Mark. 

